											

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ 
		N _____ Ա 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 26-Ի N 508-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
	Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասի պահանջներով,
	1.Հայաստանի Հանրապետության կառավարության 2018 թվականի ապրիլի 26-ի «Հյուսիս-հարավ ճանապարհային միջանցքի ներդրումային ծրագիր- Ծրագիր 4- ի, 5-ի շրջանակներում վերակառուցվող ճանապարհահատվածների մանրամասն նախագծերի, ինչպես նաև Ծրագիր 2-ի, 3-ի, 4-ի և 5-ի շրջանակներում վերակառուցվող ճանապարհահատվածների հատուկ համալիր փորձաքննություն անցած նախագծերի փոփոխված նախագծերի հատուկ համալիր փորձաքննություն անցկացնելու, ժամանակավոր փորձաքննական հանձնաժողով ստեղծելու և դրա անհատական կազմը հաստատելու մասին» N 508-Ա որոշման (այսուհետ՝ Որոշում) մեջ կատարել հետևյալ փոփոխությունները՝
	1) Որոշման 4-րդ կետը ճանաչել ուժը կորցրած.
	2) Որոշման 5-րդ կետը շարադրել նոր խմբագրությամբ.
	«Սույն որոշման 2-րդ և 3-րդ կետերով ստեղծված հատուկ համալիր փորձաքննություն իրականացնող միջգերատեսչական ժամանակավոր փորձաքննական հանձնաժողովներին` 
	նախագծային փաստաթղթերը ստանալու օրվանից՝ եռամսյա ժամկետում անցկացնել և ավարտել նախագծերի հատուկ համալիր փորձաքննությունը:»

3) Որոշման թիվ 1 և 2 հավելվածների՝
Ա. 1-ին պարբերությունը շարադրել նոր խմբագրությամբ՝
«Ա. Արզումանյան - ՀՀ տրանսպորտի, կապի և տեղեկատվական տեխնոլոգիաների նախարարի տեղակալ, հանձնաժողովի նախագահ».
բ. 4-րդ պարբերությունը շարադրել նոր խմբագրությամբ.
«Մ. Սապոնջյան - ՀՀ տնտեսական զարգացման և ներդրումների նախարարության Ռազմավարական ծրագրավորման և մոնիթորինգի վարչության դոնոր համագործակցության և ծրագրերի բաժնի պետ, հանձնաժողովի անդամ».



4) Որոշման 1-ին հավելվածի 6-րդ պարբերությունը և 2-րդ հավելվածի 5-րդ պարբերությունը շարադրել նոր խմբագրությամբ.
«Կ. Սահակյան – ՀՀ արտակարգ իրավիճակների նախարարության Փրկարար ծառայության քաղաքացիական պաշտպանության վարչության բնակչության պաշտպանության կազմակերպման բաժնի ավագ հրահանգիչ, փրկարար ծառայության փոխգնդապետ, հանձնաժողովի անդամ».
5) Որոշման 1-ին հավելվածի 15-րդ և 2-րդ հավելվածի 16-րդ պարբերությունում «Մ. Առաքելյան» բառը փոխարինել «Ֆ.Մարգարյան» բառով.
6) Որոշման 1-ին հավելվածի 16-րդ և 2-րդ հավելվածի 17-րդ պարբերությունում «Վ. Թարթիկյան» բառը փոխարինել «Ն. Հակոբյան» բառով.
7) Որոշման 1-ին հավելվածի 27-րդ, 28-րդ, 29-րդ և 30-րդ և 2-րդ հավելվածի 30-րդ, 31-րդ, 32-րդ և 33-րդ պարբերությունները ճանաչել ուժը կորցրած:


 







































ՏԵՂԵԿԱՆՔ- ՀԻՄՆԱՎՈՐՈՒՄ

ՀՀ կառավարության «Հայաստանի Հանրապետության կառավարության 2018 թվականի ապրիլի 26-ի թիվ 508-Ա  որոշման մեջ փոփոխություններ կատարելու մասին»  որոշման նախագծի ընդունման

Իրավական ակտի նպատակը (անհրաժեշտությունը)
Սույն նախագծի ընդունումը պայմանավորված է Հայաստանի Հանրապետության կառավարության 2018 թվականի ապրիլի 26-ի թիվ 508-Ա որոշմամբ (այսուհետ՝ Որոշում) ստեղծված միջգերատեսչական ժամանակավոր փորձաքննական հանձնաժողովների (այսուհետ՝ Հանձնաժողովներ) կազմում ընդգրկված որոշ գերատեսչություններում տեղի ունեցած փոփոխություններն Որոշման մեջ արտացոլելու անհրաժեշտությամբ, ինչպես նաև Հյուսիս-հարավ ճանապարհային միջանցքի ներդրումային ծրագիր- Ծրագիր 4-ի և 5-ի շրջանակներում վերակառուցվող ճանապարհահատվածների մանրամասն նախագծային փաստաթղթերի հատուկ համալիր փորձաքննության  իրականացման ժամկետի հաշվարկի սկիզբը՝ նույն նախագծերը ներկայացնելու օրվանից սահմանելու անհրաժեշտությամբ: 

	  Կարգավորման հարաբերությունների ներկա վիճակը և առկա խնդիրները
    	Միջգերատեսչական հանձնաժողովների նախագահ՝ ՀՀ տրանսպորտի, կապի և տեղեկատվական տեխնոլոգիաների նախարարի առաջին տեղակալ Ա. Փամբուխչյանը ընտրվել է ՀՀ Ազգային ժողովի  7-րդ գումարման պատգամավոր՝ ազատվելով ՀՀ տրանսպորտի, կապի և տեղեկատվական տեխնոլոգիաների նախարարի առաջին տեղակալի պաշտոնից: Փոփոխություններ են կատարվել նաև Միջգերատեսչական հանձնաժողովների կազմում ընդգրկված որոշ գերատեսչությունների աշխատակազմերում: 
Հիմք ընդունելով վերոգրյալը, անհրաժեշտություն է առաջացել նշանակել Միջգերատեսչական հանձնաժողովների նոր նախագահ, ինչպես նաև համապատասխան  փոփոխություններ կատարել հանձնաժողովների կազմում: 
Միաժամանակ, Որոշման 4-րդ կետով Հյուսիս-հարավ ճանապարհային միջանցքի ներդրումային ծրագիր- Ծրագիր 4-ի և 5-ի շրջանակներում վերակառուցվող ճանապարհահատվածների մանրամասն նախագծային փաստաթղթերի հատուկ համալիր փորձաքննություն իրականացնող Հանձնաժողովին հանձնարարվել է նույն նախագծային փաստաթղթերի փորձաքննությունն անցկացնել և ավարտել Որոշումն ուժի մեջ մտնելու օրվանից 10-ամսյա ժամկետում: Սակայն, նկատի ունենալով, որ Հանձնաժողովը կարող է նախագծային փաստաթղթերի փորձաքննությունը սկսել միայն նախագծային փաստաթղթերը ստանալուց հետո, ուստի առաջարկվում է նախագծային փաստաթղթերի փորձաքննության ժամկետի հաշվարկի սկիզբը սահմանել ոչ թե Որոշման ուժի մեջ մտնելու օրվանից այլ՝ Հանձնաժողովին համապատասխան նախագծային փաստաթղթերը ներկայացնելու օրվանից: 
        
Իրավական ակտի կիրարկման դեպքում ակնկալվող արդյունքը 
    Նախագծի ընդունումը կապահովի Միջգերատեսչական հանձնաժողովների աշխատանքի բնականոն ընթացքը: 






	ՏԵՂԵԿԱՆՔ
«Հայաստանի Հանրապետության կառավարության 2018 թվականի ապրիլի 26-ի թիվ 508-Ա որոշման մեջ փոփոխություններ կատարելու մասին» ՀՀ կառավարության որոշման ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ  

Սույն որոշման նախագծի ընդունումը ՀՀ 2019թ. պետական բյուջեի ծախսերի ավելացում կամ նվազեցում չի նախատեսում:
							

       ՑԱՆԿ
Իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության  «Հայաստանի Հանրապետության կառավարության 2018 թվականի ապրիլի 26-ի թիվ 508-Ա  որոշման մեջ փոփոխություններ կատարելու մասին»  որոշման նախագիծը 

Սույն որոշման նախագիծը մշակվել է «Նորմատիվ իրավական ակտերի մասին» ՀՀ oրենքի պահանջներին համապատասխան:


   ՏԵՂԵԿԱՆՔ
ՀՀ կառավարության «Հայաստանի Հանրապետության կառավարության 2018 թվականի ապրիլի 26-ի թիվ 508-Ա որոշման մեջ փոփոխություն կատարելու մասին» որոշման ընդունման կապակցությամբ այլ իրավական ակտերում  փոփոխություններ կամ լրացումներ կատարելու անհրաժեշտության վերաբերյալ

Սույն նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
									

    ՑԱՆԿ
ՀՀ կառավարության «Հայաստանի Հանրապետության կառավարության 2018 թվականի ապրիլի 26-ի թիվ 508-Ա որոշման մեջ փոփոխություններ կատարելու մասին» որոշման նախագծի հեղինակների (մշակողների)

	Սույն նախագիծը մշակվել է ՀՀ տրանսպորտի, կապի և տեղեկատվական տեխնոլոգիաների նախարարության կողմից:

